
How to access the services you need – Tigrinya 	
ምግብን ካልእ ዘድልየኒ ነገራትን ብኸመይ ክረክብ እኽእል?
ምግቢ ዝሓዘ ሳጹን መዓልታዊ ኽውሃበካ እዩ። እዚ ምግቢ እዚ ብናጻ እዩ ዝውሃብ።  
ምግቢ ንምርካብ ካብ ቤትካ ኽትወጽእ ኣየድልየካን እዩ – ኣብ ኣፍ ደገኻ ኽመጽኣልካ እዩ
ፍሉይ ኣመጋግባ ወይ ብሕታዊ ድሌታት እንተ ኣልዩካ እሞ፡ ናይ ገዛእ ርእስኻ ኣስቤዛ ኽትእዝዝ ወይ ካብቲ እትነብረሉ ህንጻ ወጻኢ ኻብ ዘለዉ ሰባት ምግቢ ዝሓዘ ኣቕሓ ኽትቅበል እንተ ደሊኻ፡ ነዚ ምድላዋት ክግበረልካ ይኽእል እዩ።
ዝያዳ ሓበሬታ ንምርካብ ናብ 1800 961 054 ደውል። ኣስተርጓማይ እንተ ኣድልዩካ፡ ፈለማ ናብ 131 450 ደውል። ክልቲኡ እዚ ኣገልግሎታት እዚ ኣብ መዓልቲ 24 ሰዓት፡ ኣብ ሰሙን ድማ  7 መዓልቲ ይርከብ እዩ።
ሕክምናዊ ሓገዝ እንተ ኣድልዩኒኸ?
እንተ ተጸሊኡካ፡ በጃኻ ናብ 1800 961 054 ደዊልካ ሕክምናዊ ሓገዝ ከም ዘድልየካ ግለጽ። ኣስተርጓሚ እንተ ኣድልዩካ፡ ፈለማ ናብ 131 450 ደውል። 
ናብዚ ቝጽሪ ተሌፎን ምስ ደወልካ፡ ምኽሪ ምስ ዝህበካ ወይ ኣድላዪ እንተ ዀይኑ ገጽ ንገጽ እትራኸበሉ ቈጸራ ምስ ዘዳልወልካ ሓኪም ወይ ኣላዪ ሕሙም (ነርስ) ክትዘራረብ ኢኻ። 
ሕክምናዊ ህጹጽ ኵነታት እንተ ኣጋጢሙካ፡ ናብ ሰለስተ ዜሮ (000) ደዊልካ ኣምቡላንስ ክትስደደልካ ሕተት።
ኣልኮላዊ መስተን ኣገልግሎት መድሃኒታትን ብኸመይ ክረክብ እኽእል?
ኣልኮላዊ መስተን ኣገልግሎት መድሃኒታትን ንተቐማጦ ተዳልዩሎም ኣሎ። ኣብ ከባቢኻ ዝርከቡ ነዚ ነገራት ኬምጽኡልካ ዝኽእሉ እንተ ኣልዮም፡ ብቐጥታ ኸተዛርቦም ትኽእል ኢኻ።
እንተ ዘይኰይኑ፡ ናብ 1800 961 054 ደዊልካ እንታይ ከም ዘድልየካ ሓብሮም።
 
ዝያዳ ኻብ መድሃኒትካ ኽትረክብ እንተ ደሊኻ፡ ናብ 1800 961 054 ብምድዋል ክዳለወልካ ይኽእል እዩ።
ብዛዕባ ናትካ ወይ ናይ ኣባል ስድራ ቤትካ ኣጠቓቕማ ኣልኮላዊ መስተን መድሃኒታትን እንተላይ ሓኪም ዝኣዘዞ መድሃኒታት እንተ ተሻቒልካ፡ ምስቶም ኣብቲ ቦታ ንዘለዉ ሓገዝን ኣገልግሎትን ዝህቡ  ንምዝራብ ናብ 1800 961 054 ደውል።
ብሰንኪ ስንክልና ተወሳኺ ሓገዝ የድልየኒ እዩ?
ንዓኻ ዝኸውን ደገፍ ኣሎ። በጃኻ ናብ 1800 961 054 ደውል። ኣስተርጓማይ እንተ ኣድልዩካ፡ ፈለማ ናብ 131 450 ደውል። ክልቲኡ እዚ ኣገልግሎታት እዚ ኣብ መዓልቲ 24 ሰዓት፡ ኣብ ሰሙን ድማ  7 መዓልቲ ይርከብ እዩ።
ኣብ ክራይ ገዛ ሓገዝ የድልየኒ እዩ
መንግስቲ ቪክቶርያ ኣብ ህንጻኹም ንዝነብሩ ሰባት ንኽልተ ሰሙን ዝኸውን ናይ ክራይ ገዛ ሓገዝ ኣተኣታትዩ ኣሎ። 
እዚ ኸኣ ንኽልተ ሰሙን  ክራይ ገዛ ኣይክትከፍልን ኢኻ ማለት እዩ። ዝዀነ ነገር ክትገብር ኣየድልየካን እዩ፣ ባዕልና ኸነዳልዎ ኢና። 
ገንዘብ የድልየኒ እዩ
መንግስቲ ቪክቶርያ ኣብ ህንጻኹም ንዝነብሩ ሰባት ናይ ገንዘብ ሓገዝ ይገብር ኣሎ። 
ኣብ ቤትኩም ዝሰርሕ ሰብ እንተ ኣልዩ፡ ናይ $1500 ክፍሊት ክትቅበል ኢኻ። 
ካልኦት ኣባላት ስድራ ቤት ድማ ናይ $750 ክፍሊት ክቕበሉ እዮም።
ንደቀይ ዝኸውን ሓገዝ እንተ ደልየኸ?
ሓገዝ ተዳልዩ ኣሎ። ንደቅኻ ዝኸውን ሓገዝ ብዝምልከት ናብ 1800 961 054 ደውል። ኣስተርጓማይ እንተ ኣድልዩካ፡ ፈለማ ናብ 131 450 ደውል። ክልቲኡ እዚ ኣገልግሎታት እዚ ኣብ መዓልቲ 24 ሰዓት፡ ኣብ ሰሙን ድማ  7 መዓልቲ ይርከብ እዩ።
ኣብ መስመር ሓገዝ ቈልዑ ብኢንተርነት ወይ ብተሌፎን ኣገልግሎት ምስ ዝህብ ሰብ ኣብ kidshelpline.com.au ክትዘራረብ ትኽእል ኢኻ፣ ወይ ናብ 1800 551 800 ደውል።
ብዛዕባ ድሕንነተይ እስከፍ እየ
ዝዀነ ኣባል ስድራ ቤትካ ንዓኻ ወይ ንደቅኻ ብዛዕባ ድሕንነትኩም ከም እትስከፉ ወይ ከም እትፈርሁ ዝገብር ነገር እንተ ገይሩ፡ ሓገዝ ክትረክብ ትኽእል ኢኻ። ካብ ቤትኩም ንኸይትወጹ ኣይክትግደዱን ኢኹም። ኵነታትካ ብዘየገድስ፡ ብቛንቋኻ ሓገዝ ክትረክብ ትኽእል ኢኻ። ሓገዝ ምእንቲ ኽትረክብ ስምካ ወይ ብሕታዊ ሓበሬታኻ ኽትህብ ኣየድልየካን እዩ።
ብሰንኪ ስድራ ቤታዊ ዓመጽ ካብ ቤትካ ኽትወጽእ እንተ ኣድልዩካ፡ ንኸይትወጽእ ዝእዝዝ ሕጊ ብምጥሓስካ ኣይክትቅጻዕን ኢኻ። 
ናብ መስመር ተሌፎን ኣባይቲ ኣብ 1800 961 054  ክትድውል ትኽእል ኢኻ፣ ወይ እውን ንሰራሕተኛታት ጥዕናን ደገፍ ዝህቡን፡ ወይ ንፖሊስ ክትሕብር ትኽእል ኢኻ። ንሳቶም ክሕግዙኻ እዮም።   
ካብ safe steps እውን ናይ ብዓል ሞያ ሓገዝ ክትረክብ ትኽእል ኢኻ፣ እዚ ሓገዝ ናብ 1800 015 188 ብምድዋል ወይ ኣብ ኢንተርነት ናብ www.safesteps.org.au ብምእታው ኣብ መዓልቲ 24 ሰዓት ክርከብ ይከኣል እዩ።
ህጹጽ ኵነታት እንተ ኣጋጢሙካ፡ ሰለስተ ዜሮ (000) ብምጥዋቕ ናብ ፖሊስ ደውል።
ንእንስሳይ ብኸመይ ክከናኸን እኽእል?
ንእንስሳኻ ኣብ ምክንኻን ሓገዝ እንተ ደሊኻ ናብ 1800 961 054 ደውል። ኣስተርጓማይ እንተ ኣድልዩካ፡ ፈለማ ናብ 131 450 ደውል። ክልቲኡ እዚ ኣገልግሎታት እዚ ኣብ መዓልቲ 24 ሰዓት፡ ኣብ ሰሙን ድማ  7 መዓልቲ ይርከብ እዩ።
ኣካላዊ ምንቅስቓስ ክገብር እኽእልዶ?
እወ፣ ግናኸ ኣብ ገዛኻ ጥራይ ኢኻ ኣካላዊ ምንቅስቓስ ክትገብር እትኽእል። ኣካላዊ ምንቅስቓስ ንሰብነትካን ንኣእምሮኻን ጠቓሚ እዩ። ኣብ መዓልታዊ ልማዳትካ ከም ቅልል ዝበለ ብኢድካ ዝግበር ድፍእ ክብ፡  ሓፍ ኮፍ፡ ኣካላትካ ምዝርጋሕ ዝኣመሰለ ኣካላዊ ምንቅስቓስ ከተጠቓልል ጽዓር። እተፈላለየ ሰሌዳዊ ጸወታታት ብምጽዋት፡ ሙዚቃ ብምስማዕ፡ ግድላት ብምፍታሕ ወይ ብምንባብ ትሑዝ ክትከውን ትኽእል ኢኻ። 
ብሰንኪ እቲ ቐይድታት ሓጐስ እስእን እንተ ኣልየኸ እንታይ ክገብር እኽእል፧
ከቢድ ከም ዝዀነ እርድኣና እዩ፣ ምስፍሕፋሕ ኮሮና ቫይረስ (COVID-19) ንምቕናስን ህይወት ንምድሓንን ኣብ ምሕጋዝ ንእተበርክቶ ዘለኻ እጃም ኣዚና ነመስግነሉ ኢና። 
ምስ ፈተውትኻ ብኢንተርነት ወይ ብተሌፎን ብቐጻሊ ተራኸብ፣ ብዛዕባ ዝስምዓካ ነገራት ድማ ንፈተውትኻን ንስድራ ቤትካን ንገሮም።
ማሕበራዊ ሰራሕተኛታትን (social workers) ደገፍ ዝህቡ ሰራሕተኛታት ኣብቲ ቦታ ይርከቡ እዮም። ንዝያዳ ሓበሬታ ናብ 1800 961 054 ደውል። ኣስተርጓማይ እንተ ኣድልዩካ፡ ፈለማ ናብ 131 450 ደውል። ክልቲኡ እዚ ኣገልግሎታት እዚ ኣብ መዓልቲ 24 ሰዓት፡ ኣብ ሰሙን ድማ  7 መዓልቲ ይርከብ እዩ።
Beyond Blue  ከምኡ እውን Lifeline ብኢንተርነትን ብተሌፎንን ደገፍ ዝህብ ኣገልግሎት ይህቡ እዮም። 
Beyond Blue ዝህብዎ ግብራዊ ምኽርታትን ተወሳኺ ሓበሬታን ኣብ beyondblue.org.au ክርከብ ይከኣል እዩ። Beyond Blue ዝህቦ ናይ ደገፍ ኣገልግሎት ንሓጺር እዋን ዝቕጽል ምኽሪን  ናብ ካልእ ኣገግሎት ዝመርሕ መወክስን ብተሌፎንን ብወብቻትን/ webchat ኣብ 1300 22 4636 ይህብ እዩ። 
መስመር-ህይወት ጠቓሚ ነጥብታትን ተወሳኺ ሓበሬታን ምኽርን ከምኡ እውን ናይ ኣጸጋሚ እዋንን ርእሰ ቕትለትን ደገፍ ይህቡ እዮም። 
ናብ 13 11 14 ደውል (ኣብ መዓልቲ 24 ሰዓታት/ኣብ ሰሙን 7 መዓልቲ) 
ብሞባይል ንዝለኣኽ መልእኽቲ 0477 13 11 14 (ካብ 6 ምሸት ክሳብ ፍርቂ ለይቲ፡ 7 መዓልቲ) 
ኣብዚ ዝስዕብ ብኢንተርነት ተጸሓሓፍ፦  www.lifeline.org.au/crisis-chat (7ምሸት ክሳብ ፍርቂ ለይቲ፡ 7 መዓልቲ)
ኣስተርጓማይ እንተ ኣድልዩካ፡ ናብ 131 450 ደውል፣ ምስ Beyond Blue ወይ ክትዘራረብ ድማ ሕተት። 
ንሕበረተሰብ ደገፍ ዝህብ ኣገልግሎታት
ካልእ ሓገዝ እንተ ደሊኻ፡ እዚ ዝስዕብ ኣገልግሎታት ክትረክብ ትኽእል ኢኻ፦
መስመር ጥዕና ቖልዑ (Maternal Child Health Line): 13 22 29 – ምኽሪ ብዛዕ ጥዕናን ምክንካንን ቖልዑ 
መስመር ወለዲ (Parent Line): 13 22 89 – ናይ ስልኪ አገልግሎት ንወለድን ንሓልየት ሕጻውንቲ ዝገብሩ
መስመር አግእልግሎት ቤተሰብ (Family services): 1300 650 172, providers.dhhs.vic.gov.au/family-services – ንተነቀፍቲ ቖልዑ፤ መንእሰያትን ቤተሰቦምን ደህንነትን ሐገዝን
አግእልግሎት አረጋውያን My Aged Care: 1800 200 422, myagedcare.gov.au – አገልግሎት አረጋውያን ክትረክብ 
መደብሃገራዊ ድሕንነት  ስንኩላን (National Disability Insurance Scheme): 1800 800 110, www.ndis.gov.au – ስንክልና እንተኾንካ
አብ ህጹጽ እዋን ሰለስተ ዚሮ (000) ደውል።

ዝያዳ ሓበሬታ ኣበይ ክረክብ እኽእል? 
ንተወሳኺ ሓበሬታ ወይ ደገፍ ፡ በጃኻ ናብ 1800 961 054 ደውል። ኣስተርጓሚ እንተ ኣድልዩካ፡ ፈለማ ናብ TIS National ኣብ 131 450 ደውል። 

ብዛዕባ coronavirus ተወሳኺ ሓበሬታ ኽትረክብ ከምኡ እውን ብኸመይ ድሕንነትካ ኽትሕሉ ኸም እትኽእል ክትፈልጥ እንተ ደሊኻ፡  ናብዚ ዝስዕብ እቶ፦  DHHS.vic – Coronavirus (COVID-19) <www.dhhs.vic.gov.au/coronavirus>
ኣስተርጓማይ እንተ ኣድልዩካ፡ ፈለማ ናብ TIS National ኣብ 131 450 ደውል።
ብኻልእ ቋንቋታት ሓበሬታ እንተ ደሊኻ፡ ነዚ ኣብ ታሕቲ ዘሎ ኮድ QR ስካን ግበሮ ወይ ናብዚ ዝስዕብ እቶ፦ 
DHHS.vic –Translated resources - coronavirus (COVID-19)
<https://www.dhhs.vic.gov.au/translated-resources-coronavirus-disease-covid-19>
[image: ]
ዝዀነ ሕቶ እንተ ኣልዩካ
መስመር Coronavirus 1800 675 398 (24 ሰዓታት)
በጃኻ ንሰለስተ ዜሮ (000) ኣብ ህጹጽ እዋን ጥራይ ተጠቐመሉ 


ነዚ ሰነድ ብኻልእ ዓይነት መገዲ ኽትረኽቦ እንተ ደሊኻ ናብ 1300 651 160 ደውል፣ እንተ ኣድልዩ ናይ ሃገራዊ መቐባበሊ ኣገልግሎት/National Relay Service 13 36 77 ተጠቐም፡ ወይ ናብዚ ዝስዕብ ኢመይል ጽሓፍ፦ email Emergency Management Communications <em.comms@dhhs.vic.gov.au>.
Authorised and published by the Victorian Government, 1 Treasury Place, Melbourne.
© State of Victoria, Australia, Department of Health and Human Services, 7 July 2020.

